
Telma er ferðamálafræðingur frá Háskóla Íslands. Hún kemur frá Steinnesi í Húnavatnssýslu og er dóttir Magnúsar Jósefssonar bónda og Líneyjar Árnadóttur forstöðukonu Vinnumálastofnunar á Norðurlandi Vestra.

Telma flutti fyrst úr sveitinni 16 ára gömul þar sem leiðin lá á heimavist Menntaskólans á Akureyri, þaðan sem hún kláraði stúdentspróf. Að því loknu fór hún erlendis og lærði listnám í lýðháskóla í Danmörku og síðar spænsku í Salamancaháskóla á Spáni. Hún útskrifaðist með B.S.- próf í ferðamálafræði vorið 2008.

Telma hefur unnið við ýmis störf í gegnum árin en þó einna helst við ferðaþjónustu þ.m.t. rannsóknarverkefni um náttúruupplifun fyrir HÍ en vinnur í dag sem þjónustufulltrúi í Landsbanka Íslands. Hún hefur unnið með VG í nokkur ár, situr þar í flokksráði, skipaði 13. sæti á framboðslista Vinstri grænna 2007 í Norðvesturkjördæmi auk þess sem hún var kosningastjóri í kjördæminu.

„Ég vil eiga hlut að máli í að skapa heiðarlegt og réttlátt samfélag með virkri og skapandi þátttöku almennings. Ég vil vera kröftugur málsvari landsbyggðarinnar og legg megináherslu á náttúruvernd, ferðaþjónustu, landbúnaðarmál, jafnrétti og atvinnusköpun. Einnig tel ég nauðsynlegt að hafa sjálfbæra þróun ávallt til grundvallar við alla stefnumótun og framkvæmdir í landinu okkar“. 

Telma leggur sérstaka áherslu á atvinnusköpun fyrir ungt fólk á landsbyggðinni. „Með þekkingu minni á ferðamálafræðum tel ég að ýmis tækifæri liggi í því að virkja frumkvöðlastarfsemi í ferðaþjónustu og stofnun sprotafyrirtækja í dreifðari byggðum landsins. Hægt er að ýta undir atvinnusköpun með auknu fjármagni og viðurkenningu stjórnvalda á mikilvægi ferðaþjónustu“.
